
GOUVÈNÈ CUOMO ANONSE SEZON LAPÈCH PWASON TWIT AK SOMON AN AP 

LOUVRI NAN DAT 1YE AVRIL  
Wap jwenn pi bon kote pou sezon lapèch bonè ak nouvo règleman yo disponib la 

 
Wap jwenn B-Roll lapèch nan Eta New York disponib la 

 

 Gouvènè Andrew M. Cuomo jodia te anonse ke sezon lapèch twit ak somon pral 
kòmanse nan dat 1ye avril. Annavans sou ouvèti sezon an, pechè yo ka kòmanse 
planfiye premye sòti yo sou sitwèb I LOVE NY, ki bay enfòmasyon sou dlo dous, dlo 
sale ansanm avèk metòd pèch alamouch ak kote ideyal pou lapèch.  
 

“New York se kay kèk nan pibèl opòtinite lapèch nan mond lan, e nou fyè pou n 
kòmanse yon lòt sezon pou twit ak somon,” Gouvènè Cuomo te deklare. “Plizyè santèn 
milye vizitè vini nan eta sa a chak ane pou jwi bèl resous natirèl nou genyen pou ofri, e 
mwen ankouraje tout pechè yo pou kòmanse planifye premye vwayaj lapèch yo nan 
sezon an isit la nan New York.” 
 

New York posede 7,500 lak ak etan ak 70,000 kilomèt rivyè ak sous dlo pou rezidan ak 
pechè kap vizite yo kap pwofite. Eta se kay yon estimasyon 1.9 milyon total pechè, 
pandanke 297,000 pechè ki pa rezidan vini nan New York pou peche, daprè yon etid. 
Sèvis Fish and Wildlife U.S. Endistri lapèch New York pou lwazi kreye apeprè $1,96 
milya dola nan aktivite ekonomik lan chak ane, pou sipòte prèske 17,000 djòb.  
 

Komisyonè Depatman Konsèvasyon Anviwonman Joe Martens te deklare, “Ou ka 
jwenn kèk nan pibèl lapèch ane a nan lak ak etan yo touswit apre glas la fin soti. 
Pwofite jounen ouvèti a pandan wap itilize prekosyon lè wap peche nan gwo dlo frèt ak 
bank glas ak rwiso, sa ki komen pandan kòmansman sezon an nan peryòd sa nan ane 
a. Pou prepare pou yon lòt gwo sezon lapèch nan New York, Depatman Konsèvasyon 
Anviwonman planifye pou l estoke plis pase 2,3 milyon lonb fontèn ki gen gwosè pou 
kenbe, ak twit lanmè ak twit lakansyèl nan plis pase 312 lak ak letan, ak apeprè yon 
distans 2.900 mil wiso nan eta a.”  
 

Lapèch & Kondisyon Meteyo  
 

Konsidere rekò glas nan ivè frèt New York sot eksperimate a, kondisyon pandan jounen 
ouvèti a pral pi bon nan Long Island ak nan anba Hudson Valley, sa ki jeneralman cho 

pi bonè pase lòt zòn yo nan eta e li gen kouran dlo pou lapèch. Pechè yo pral gen pi 
bon siksè nan itilize amòs ak apa, tankou filè. 
 

Ou ka jwenn rekòmandasyon Depatman Konsèvasyon Anviwonman te fè pou sezon 
lapèch twit bonè nan 2015 Coldwater Fishing Forecast nan 
www.dec.ny.gov/outdoor/63598.html. Sitwèb la gen ladan tou yon kat ki gen lokasyon 
lapèch ki rekòmande yo nan www.dec.ny.gov/pubs/42978.html ak lokasyon spesifik sou 
kouran dlo kote Depatman Konsèvasyon Anviwonman te achte dwa pasaj lapèch nan 
www.dec.ny.gov/outdoor/9924.html. Anplis, app mobil gratis New York Fishing, Hunting 
& Wildlife App la bay enfòmasyon ajou sou lapèch, lachas, gade lafòn ak lòt opòtinite 
avanti anplennè nan Eta New York epi bay alafwa amatè debitan ak chevrone yo fi ak 
gason ki nan aktivite sezonye jwenn enfòmasyon esansyèl nan plat men yo. 
 

Lisans pou Lapèch Chak Ane 
Anvan ou ale nan jounen ouvèti a, asire ke ou genyen lisans ou. Nenpòt moun ki gen laj 
16 zan ak plis ki vle fè lapèch nan New York dwe gen yon lisans valab lapèch Eta New 
York. Eta New York te redwi frè lisans yo nan ane 2014 pou alafwa pechè rezidan ak 
non-rezidan yo, fè lapèch nan New York vin pi bon mache pase anvan.  
 

Achte yon lisans te vin pi fasil. Pechè yo ka achte lisans yo epi enprime yo pou yo ka 
sèvi touswit apati òdinatè yo nan www.licensecenter.ny.gov/. Pechè yo ka achte lisans 
yo tou pa telefòn lè yo rele 1-866-933-2257, oswa nan men plizyè ajan ki emèt lisans 
toupatou nan eta. Lisans lapèch kounye a valab pou 365 jou apati dat acha a.  
 

Sila yo ki enterese pou achte yon lisans lapèch pou lavi ta dwe konsidere yon lisans 
avanti Eta New York, sa ki entegre sou lisans chofè yo epi bay yon plak tèm lapèch 
gratis.  
 

Chanjman nan Règleman yo  
 

Yon kantite chanjman nan règleman yo ki gen rapò a lapèch a twit pral antre anvigè nan 
dat 1ye avril. Sa yo enkli règleman spesyal ki annaprè yo:  
•  yon nouvo kapti ak enfòmasyon sou sezon twit nan seksyon ki deziyen yo nan rivyè 
Salmon (Konte Franklin) ak Ninemile Creek (Konte Onondaga);  
• yon sezon twit pandan tout ane a, pral kaptire ak bay enfòmasyon sou lapèch apati 16 
oktòb jiska 31 mas, sou kouran dlo yo nan Lwès New York: Wiso Chenunda, Wiso 
Oatka, Wiso Clear, Fenton Brook, Wiso Prendergast ak dlo yo nan Allegany State Park; 
ak 
• yon panye lapèch chak jou limite a senk pwason avèk pa plis pase de pwason longè 
12 pous, pou kèk dlo nan Konte Herkimer, Jefferson, Lewis, Oneida, ak St. Lawrence, 
ansanm avèk pou Little River ak rivyè Oswegatchie nan Konte St. Lawrence ak Wiso 
Oriskany nan Konte Oneida.  
Pechè yo ta dwe itilize Gid règleman 2015 Freshwater Fishing ki disponib nan tout pwen 
lavant lisans espò, oswa nan www.dec.ny.gov/outdoor/7917.html. Pechè yo ta dwe revize 
tou règleman sou twit nan tout eta nan www.dec.ny.gov/outdoor/7917.html pou detèmine 
keseswa nenpòt règleman espesyal aplike a dlo yo ki gen entansyon pou lapèch.  

Estokaj Pwason 
 
Depatman Konsèvasyon Anviwonman te kòmanse estoke apeprè 2,3 milyon lonb 
fontèn ki gen gwosè pou kenbe, ak twit lanmè ak twit lakansyèl nan plis pase 312 lak ak 
letan, ak apeprè yon distans 2.900 mil wiso nan eta a. Estokaj pandan sezon prentan 
an gen ladan 1,74 milyon pwason twit lanmè, 431,000 pwason twit lakansyèl ak 
141.000 lonb fontèn. Apeprè 97,000 twit mawon dezan 13-14 pous nan longè pral 
estoke nan lak ak sous dlo yo toupatou nan eta.  
 
Preske 3.7 milyon twit lak pandan tout ane a, twit lakansyèl, somon anklave, moulak, yo 
pral estoke somon Chinook ak somon coho pandan prentan an pou bay opòtinite lapèch 
enteresan sou pwochen ane yo. Pou sila yo ki prefere yon anviwonman ki pi trankil ak pi 
lwen, y ap estoke plis pase 330,000 ti twit lanmè nan 338 lak ak letan pou sezon 
prentan ak lotòn sa a, bay pechè yo yon opòtinite inik pou pwochen ane yo. Pou jwenn 
yon lis konplè dlo ke yo planifye pou estoke avèk twit pandan prentan sa a, ale nan 
www.dec.ny.gov/outdoor/30465.html. Wap jwenn yon lis dlo yo te estoke avèk twit ane 
pase nan www.dec.ny.gov/outdoor/30467.html.  
 
Pwogram estokaj Depatman Konsèvasyon Anviwonman tradisyonèlman kòmanse nan 
fen mas ak kòmansman avril avèk estokaj lonb twit ki gen gwosè pou kenbe nan anba 
Hudson Valley, Long Island ak Lwès New York. Apresa yo kontinye, jan tanperati ak 
kondisyon sous dlo a pèmèt li nan Catskills, Adirondacks ak lòt pati yo nan eta. Kouvèti 
glas epè sou lak ak letan nan anpil zòn nan eta ka retade estokaj dlo sa yo ane sa a. 
Stokaj nan sous dlo ka bay reta tou depan de kondisyon nèj ak glas ki te ka anpeche 
aksè pou kamyon estokaj yo. Yo ankouraje pechè yo pou kontakte Biwo Depatman 
Konsèvasyon Anviwonman nan zòn yo gen entansyon pou peche pou yo jwenn 
enfòmasyon ajou sou estokaj.  
 
Amelyore Aksè & Lapèch 
 
Nan kad Inisyativ Gouvènè Cuomo NY Ouvè pou Lapèch ak Lachas ki vize pou 
ogmante opòtinite rekreyasyon anplennè nan New York, amelyorasyon enpòtan 
Depatman Konsèvasyon Anviwonman nan sistèm Kouvwa pwason ak aksè nan 
etablisman vwa navigab te fèt. Nan 2014, $4 milyon nan finansman te ale nan 
amelyorasyon kouvwa, sa ki te gen ladan revètman ak penti nan Kouvwa Caledonia ak 
acha 16 nouvo gwo kamyon estokaj ak ekipman transpò ki gen rapò. Lòt pwojè yo ki te 
kòmanse nan 2014 ak prevwa pou fini ane sa a se ranplasman kanalizasyon pwason 
Kouvwa (Kouvwa Chateaugay ak Caledonia), enstalasyon nouvo ekipman tretman dlo 
ak chofaj (Kouvwa Chautauqua ak Oneida) ak ranplasman twati nan kouvwa rivyè 
Salmon. 
 
Nan ane 2015 Ajanda Opòtinite Gouvènè Cuomo pwopoze $8 milyon anplis pou pwojè 
aksè teren eta ak yon $4 milyon anplis pou kouvwa eta nan finansman NY Works. Bidjè 
a pwopoze tou pou kreye yon nouvo kont kapital ki ansanm avèk fon federal Pittman-
Robertson pral itilize pou jere, pwoteje ak restore abitat pwason ak lafòn, ak pou 
amelyore ak devlope aksè piblik pou pwason ak rekreyasyon ki gen rapò avèk lafòn. 

Depi 2011, New York te envesti plis pase $6 milyon nan devlope nouvo bato lansman 
ak sa ki egziste deja. Pwojè sa yo gen ladan nouvo etablisman lansman bato nan Cuba 
Lake (Konte Allegany), Round Lake (Konte Saratoga) ak Point Peninsula Isthmus ak 
Three Mile Bay sou Lake Ontario (Konte Jefferson). Renovasyon lansman Bato te fini 
nan dezyèm Etan (Lower Saranac Lake) nan Konte Franklin, Great Sacandaga Lake 
nan Konte Saratoga, Lake Champlain (Peru Docks) nan Konte Clinton ak Schroon Lake 
(Horicon) nan Konte Warren. Nan kòmansman sezon bato 2015 lan, rekonstriksyon 
lansman bato nan Upper Saranac Lake (Konte Franklin) ak Letan Forge – Peconic 
River (Konte Suffolk) pral fini. Yon nouvo lansman bato nan Lake George Beach sou 
Lake George pral fini tou nan prentan sa a. 
 
Netwaye, Drene ak Seche: Anpeche Pwopagasyon Espès Anvayisan yo 
 
Pou ede diminye nan alafwa espès anvayisan ak akwatik terès, tout sitwayen yo ta dwe 
netwaye, drene ak seche moto-maren yo ak ekipman apre kanotaj ak lapèch. Yo fè 
pechè yo sonje pou yo asire yo dezenfekte ekipman lapèch yo, tankou bòt-pantalon ak 
bòt yo anvan yo antre nan yon nouvo dlo. Depi 2007, Didymo, yo te dekouvri yon espès 
algue anvayisan nan wiso Battenkill ak Kayderosseras nan Depatman Konsèvasyon 
Anviwonman Rejyon 5, Esopus Creek ak Rondout Creek nan rejyon 3 ak rivyè Little 
Delaware, Branch Lwès rivyè Delaware ak branch rivyè lès Delaware nan rejyon 4. 
Didymo ka kole nan bòt, patikilyèman semèl, e yo kwè ke se mekanis prensipal pou 
pwopagasyon l nan anplasman prensipal dekouvèt li. Yo ankouraje pechè patojwa pou 
itilize altènatif ki fasilman disponib pou itilize a semèl bòt ak bòt patojwa. Yo ta dwe 
seche ak /oswa  dezenfekte l anvan li itilize nan yon kò dlo. Ou ka jwenn metòd pou 
netwaye ak dezenfekte ekipman lapèch nan www.dec.ny.gov/animals/50121.html.  
 
B-roll lapèch nan Eta New York ka telechaje nan: http://youtu.be/j2xE8HpJ36c. 

